
ዘመናዊው ሳይንስ የበሽታ ወረርሽኝ ፍርሃት ያስወገደ ይመስላል። ነገር 

ግን ከመቼውም ጊዜ ይልቅ የሰውን ዘር የሚገድሉ ብሽታዎች እየበዙ 

መጥተዋል። ከሁሉ በትልቅ ትኩረት ሳይንቲስቶች መድኀኒት 

ሊያገኙለት የሚጣደፉት የኤድስ ወረረሽኝ ነው። 

ኤድስን ያመጣል የሚባለው የHIV ቫይረስ ከ13-14 ሚሊዮን ህዝቦችን 

በአለም ዙሪያ ወደ ሞት እየነዳ ነው። በ1993 ዓ.ም. በአሜሪካን አገር 

ዕድሚያቸው 20-45 የሚደርሱ ሰዎች ከሚሞቱበት በሽታ ቀደምት 

ስፍራው ይዟል። 

ታዋቂ የሆነው የHarvard University ሳይንቲስት እንደሚገምተው 24

ሚሊዮን ህዝብ በኤድስ በአለም ዙሪያ ሞቷል። አሁንም ከ100 ሚሊዮን ህዝብ 

ያላነሰ በ HIV ቫይረስ ተይዟል። ምድርን እያናወጠ ያለው የ HIV ቫይረስ ብቻ 

አይደለም። ከመቶ በላይ የሚሆኑ የካንሰር አይነቶች ከ5 ሚሊዮን ህዝብ በላይ 

በየአመቱ በአለም ዙሪያ እየጨረሱ ነው። የከባቢ አየር መቀደድ (ozone layer)

ለሰው ልጅና ለተፈጥሮ ጎጂ የሆነው የጸሃይ ጨረር (sun's ultraviolet

radiation) አደገኛ ለሆነው ለቆዳ ነቀርሳ ምድርን እያጋለጠ ነው። 

የኢኮኖሚ ውድነት ድህነትና ማደሪያ አልባነትን ማምጣቱ እንዲሁም ከዚህ በፊት ከምድር ላይ ተወግደዋል የተባሉት የበሽታ 

አይነቶች እንደገና ከየቦታው ብቅ ማለታቸውን ቀጥለዋል። 

የሰው ዘር በስልጣኔ እየገሰገሰ ባለበት በዚህ በ21ኛው ክፍለ ዘመን ብዙ መድኀኒት ሊገኝላቸው ያልቻሉ ቫይረሶች በምድር 

ላይ በአስጊ ፍጥነት እየተራቡ ይገኛሉ። ይህም አንዱ ጌታችን ኢየሱስ ከመምጣቱ በፊት በምድር ላይ ይታያል ያለው 

ምልክት ነው።  


